
Leef uit Jesus se opstanding  Gehoorsaam aan God  Sorgsaam naby mekaar  Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek
Jaargang 6 – Uitgawe 27/2009 – Woensdag 5 Augustus 2009 – ngkn@iway.na
Staak asb versending van Feldmuis					Teken my asb in op Feldmuis

[bookmark: _Toc237258190]Oud-Windhoeker nuwe Kerkbode-redakteur.
Die Algemene Taakspan vir Kommunikasie en Media (ATKM), in samewerking met die moderatuur van die Algemene Sinode van die NG Kerk, het op Donderdag, 30 Julie, vir ds Anton Pienaar aangewys as die nuwe redakteur van Kerkbode. Dit is 'n reëling wat voorlopig vir een jaar sal geld, met die opsie om dit vir 'n tweede jaar te verleng.
	Aangesien die pos net 'n 50%-pos is, sal ds Pienaar voorlopig in sy huidige gemeente, Stellastraat, Pretoria, aanbly. Hy sal egter twee maal per maand 'n groot gedeelte tyd hier op Wellington spandeer. Hy neem voortaan volledig verantwoordelikheid vir die inhoud van Kerkbode. Adri-Louise van Renen, wat tot dusver ook 'n groot verantwoordelikheid in hierdie verband gedra het, word vrygemaak om haar volle aandag by die eise van 'n groeiende Lig te bepaal deurdat sy net as redakteur van Lig sal opereer (alhoewel sy steeds sekere dienste tov uitleg van Kerkbode sal verleen). Verder bly sy aan as die Departementshoof van die Tydskriftemaatskappy ('n divisie van Bybel-Media), en dien sy as sodanig ook op die Uitvoerende Komitee van Bybel-Media. 
	Anton was teen die einde van die tagtiger jare predikant van Academia in Windhoek.
Na inhoud
	Klok vir Rehoboth, asseblief?
Die VGK Gemeente Rehoboth is op soek na `n tweede handse/ gebruikte kerkklok vir hul buitewyk, Schlip.  Hulle gebruik tans `n gasbottel en `n yster vir `n klok.

	Kontak ds. Leon Husselman by leon.husselmann@yahoo.com 


[bookmark: _Toc237258192]Hebzibah-reis – deur die tabernakel tot in die allerheiligste
Wanneer?	26 tot 28 Augustus
Waar?		Emmanuel-kampterrein (tussen Leonardville en Gobabis)
Dit is skoolvakansie, so as jy 'n matriekdogter het, bring haar saam.  Dit kos N$ 395 per persoon.  Bring jou eie slaapgoed en eetware. Die spreeksters is van Stellenberg in die Kaap. Heleen de Haas lei die reis en saam met haar is Christa en Anelia.
Ons wil graag soveel as moontlik NG vroue laat saamreis!
Inskrywings sluit om 12:00 op 17 Augustus.
Kontak Truda Fouche vir meer besonderhede by trudafouche@iway.na of bel haar by 063 272008.
Na inhoud
[bookmark: _Toc237258194]Saam-praat oor geslag-gebaseerde geweld
Die Anglican Women’s Fellowship (AWF) nooi jou om jou kennis (en dalk ervaring van) geslag-gebaseerde geweld met ander te kom deel.
	Omdat die AWF gekies het om in 2009 te fokus op die tema van geslag-gebaseerde geweld, nooi hulle nou belangstellendes wat AWF se bekommernis hieroor deel om aan ’n werkwinkel te kom deelneem.
	Die Friendly Haven Shelter for Battered Women and Abused Children in Windhoek is die hoof-projek van AWF hierdie jaar. Hulle is betrokke deur onder andere fondswerwing vir die skuiling. Een van die sprekers by die werkwinkel sal van Friendly Haven wees.
Waar:	St Georges Katedraal se saal in Lovestraat, Windhoek
Datum:	22 Augustus 2009
Tyd:	14:00 tot 17:00
Verversings sal verskaf word.
Kontak vir Siobham Passmore vir meer inligting by telefoon 08555 11088 of (061) 309 044 of epos by siophan@mirabilis.co.za
Na inhoud
[bookmark: _Toc237258196]Bybel-Media – jou bedieningsvennoot
· [bookmark: _Toc237256699][bookmark: _Toc237258197]Hans Steyn (Hoof: Bemarking en Fondswerwing) – hans@bmedia.co.za  
Lees in die jongste Kerkbode van 7 Augustus
Aktueel 
·       Vroue se plek in die kerk
Die Gereformeerde Kerke in Suider-Afrika het hulle besluit om vroue nie in die regeeramp toe te laat nie, op die Bybel gebaseer. Maar die Bybel kan jou ook ’n ander besluit laat maak. Prof Stephan Joubert en ds Elza Meyer gee hulle perspektief.
· Lewe op aarde na ’n oomblik op die maan
Veertig jaar gelede het die eerste mens die aarde se aantrekkingskrag verlaat en op ’n ander hemelliggaam sy voetspore gaan neersit. Altesaam 12 Amerikaners het reeds op die maan geloop. Danny Fourie vertel wat van die 12 unieke mense geword het.
LEES OOK:
· Kerk moet profeties wees te midde van armoede en werkloosheid
· NG Kerk gesels oor wetenskap
· Dokters se staking bekommer SARK
· VGK nie beïndruk met besluit oor Belhar
· Sal ons sportsterre die versoekings weerstaan?
· Resensie: André P Brink onthutsend eerlik in ’n Vurk in die pad
Mema-Media se nuutste produkpakket vir kinders
Akkerpret Pakket  (3 DVD’s en 1 CD) teen R329,95
Kategorie: Kinders. Bybelkennis. Waardes. 
Bonus: Koop die 3 DVD’s en ontvang die CD en boekie met woorde gratis.
Teikenmark: Kinders 3 – 8 jaar oud. Die verhale op hierdie DVD’s word met kleurvolle poppekarakters uitgebeeld. Die teks en poppekarakters is eietyds en relevant vir kinders se leefwêreld. Elke verhaaltjie is uniek en beeld ’n kernwaarde of karakterles vir die kyker uit. Aan die einde van elke storie is daar ’n lekker opgewekte splinternuwe liedjie wat die boodskap van die verhaal op ’n ritmiese saamsing-manier opsom.
Hierdie DVD’s help ouers om op ’n genotvolle en vermaaklike manier aan kinders se karakter te bou. Die CD se 27 liedjies help die kind om deur middel van musiek Bybelwaardes te ontdek. 
· Bestellings en navrae by telefoon + 27 21 873 0822;
· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Na inhoud
[bookmark: _Toc237256701][bookmark: _Toc237258199][bookmark: _Toc237258200]Nuwe publikasie by Bybel-Media
Missionary Perspectives in the New Testament teen R230 elk
· Met redakteurs J du Plessis, E Orsmond en HJ van Deventer.
Hierdie publikasie is bedoel om nuut te kyk na die huidige situasie en dit word met die volgende aanhaling aan die lesers bekendgestel:
“There is certainly a need for fundamental reflection on mission within our present context, where the church of Christ is called to witness in South Africa, Africa and the world.
Missionary Perspectives presents a picture as to how the New Testament treats the missionary challenges for congregations and the church in different contexts. 
Missionary Perspectives succeeds in showing that different New Testament writings treat the theme of mission differently.”
Hierdie puik teologiese publikasie is slegs by Bybel-Media beskikbaar. Skakel onverwyld 0860 26 33 42 óf stuur ‘n e-pos na: bestel@bmedia.co.za om jou kopie te bestel.
Mema-Media se jongste toevoeging tot unieke Kinder-CD’s:
· Die helde van God – My eie Bybel-CD 5 teen R124,95
Hierdie CD vertel stories uit die Bybelboeke Josua, Rigters en Rut. Die 23 stories word in kleurvolle prentjies uitgebeeld en word saam met die teks wat op die skerm verskyn vertel, sodat die kind die storie sien en hoor.
Die teks en animasie is kleurvol en loop stadig genoeg dat kinders vanaf drie jaar dit kan volg. Aan die einde van elke storie is daar lekker aktiewe speletjies wat die kykertjie uitdaag om deel te neem terwyl hy of sy aspekte van die storie aanleer. Die CD waarborg baie ure se opbouende ervaring met die boodskap van die Bybel.
· Bestellings en navrae by telefoon + 27 21 873 0822;
· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Na inhoud
[bookmark: _Toc237258202]Tendense en die toekoms: Kom toer saam  12 April -  26 April 2010
‘n Vriendelike uitnodiging om saam met Dr’s Nelus Niemandt en Willem Pretorius te kom toer na Engeland, Nederland en Switzerland. Ons gaan hoofstroom sowel as ontluikende kerkgemeenskappe besoek. Ons wil probeer vasstel wat is aan die gang met kerke wat nuut ontdek dat God hulle die wêreld in stuur?Ander vrae wat ons gaan probeer antwoord is:
* Wat is met kerke aan die gang in lande waar postmodernisme en sekularisasie ver gevorder het en kan hoofstroomkerke postmodernisme oorleef?
* Hoe lyk vernuwende lirturgie en jeugwerk in nuwe kerke?
* Hoe lyk die planne wat ou, hoofstroomkerke in Brittanje en Nederland maak en is daar kanse op herlewing in Europa? 
*Wat kan ons in Afrika en Suid-Afrika leer by ons broers en susters in die Noorde?
Kontak vir Willem Pretorius vir verdere vrae of as jy belangstel: willem.pretorius@kameeldrif.ng.org.za
Na inhoud
[bookmark: _Toc237258204]Race for a smile
Synergy Seminars & Radiowave 96.7fm het hulle “Survivor Showdown 2009 – RACE FOR A SMILE”-projek bekend gemaak.
Deur die goedgunstige deelname aan die Survivor Showdown 2008 kon N$60,000.00 verlede jaar aan twee organisasies wat ouer persone en kankerlyers ondersteun, geskenk word. 
[bookmark: _Toc237256707][bookmark: _Toc237258205]Die fokus van vanjaar se projek is om geld in te samel ten einde kinders wat met gesplete verhemeltes gebore is, te help. Opbrengste sal deur die Nampharm Foundation gekanaliseer word.
[bookmark: _Toc237256708][bookmark: _Toc237258206]Die “Race for a Smile” vind in en om Windhoek plaas op 15 Augustus. Deelnemers ding in spanne van 6 persone elk mee. Benewens logika sal kennis oor ons diverse kulturele erfenis en die stad Windhoek ’n bate vir spanne wees. 
[bookmark: _Toc237256709][bookmark: _Toc237258207]Inskrywing beloop N$6000 per span. Navrae oor hierdie geleentheid kan gerig word aan synergyseminars@iway.na 
[bookmark: Fuel]Na inhoud
[bookmark: _Toc237258209][bookmark: _Toc184003202][bookmark: _Toc190062674][bookmark: _Toc203993388][bookmark: _Toc211222339][bookmark: _Toc213054871][bookmark: _Toc227573630][bookmark: _Toc233622606][bookmark: _Toc236037451][bookmark: _Toc237256712][bookmark: _Toc237258210]Ons bid vir die wêreld
· Thijs van der Merwe – aan die hand van Patrick Johnson en Jason Mandryk se Operation World 
 MAURITANIË Oppervlak 1,030,700 vk. km. Die hele land is woestyn en slegs die noordelike oewer van die Senagalrivier is bewerkbaar. Die bevolking is 2.7 million (2000) bestaande uit agt taalgroepe. Onafhanklikheid van Frankryk in 1960 is gevolg deur 'n uitgerekte proses van een militere bewindsoorname na die ander. Slawerny is eers in 1980 afgeskaf en daar is bewerings van geisoleerde verskluilde areas waar slawerny steeds voorkom in die binneland. Die militêre junta het in 1992 na 'n veelparty demokrasie oorgegaan maar die parlement word steeds deur die regerende party gedomineer. Buitelandse betrekkinge het verbeter sedertdien, maar daar is voorbehoude oor die vlak van demokrasie. Die diktator wat gemorf het tot president was in die 1998 verkiesings weer met 'n oorweldigende meerderheid verkies - maar die geldigheid van die proses word bevraagteken. Diplomatieke bande met Israel het binnelandse teenstand ontlok in 2000. Een van die wêreld se armste lande. Voortdurende droogtes in die 1970s en 1980s het die land lam gelê en inter-etniese geweld tot gevolg gehad,aangevuur na die sug na bewerkbare grond en water. 'n Groot deel van die inkomste uit ystererts en visserye gaan verlore agv korrupsie. Amptelik 'n Islamitiese Republiek, met shari’a wetgewing, maar die word net sporadies toegepas. Daar is egter nie vryheid om na 'n ander geloof oor te gaan nie en die doodstraf word daarvoor gegee - maar is in die afgelope tyd nie eintlik toegepas nie. Muslim 99.84%; Christian 0.16%. 
[bookmark: BM2_185][bookmark: BM3_154][bookmark: BM4_122][bookmark: BM5_101]Tree in vir: 1 Islam is al vir 'n 1,000 jaar gevestig as enigste geloof en daar is talle struikelblokke wat verandering kortwiek: swak geletterdheid, geen Bybel of skrifgedeeltes in die taal wat wel gelees word nie, net 'n paar radio programme uit Senegal bereik die bevolking, en wetgewing verbied Mauritaniers om tot enige ander geloof oor te gaan. Daarby poog die regering aktief om die Christelike geloof van die mense te weerhou. 2 Mauritanië is een van die wêreld se armste lande. 'n Derde van die kinders is ondervoed en as daar genoeg kos is, is dit dikwels te duur vir die armer mense om te bekostig. Die Wêreldbank se riglyne is implementeer en het groei gestimuleer maar het die armes verder laat verarm. Bid vir wysheid vir 'n uitweg uit hierdie situasie.  3 Buitelanders wat Christene is - veral westerlinge en Koreane, wat gemoeid is met tegniese hulp en professionele dienste sowel as Afrikane uit naburige lande maak die klein Christen minderheid op. Hulle word dopgehou en as dit lyk of hulle evangeliseer, word hulle landuit gesit. Christene kry swaar agv die druk en ook die omstandighede. Sommiges probeer wel versigtig om die evangelie t e deel. Bid vir wysheid en guns! 4 Alle mensegroepe in Mauritanië is nog onbereik en daar is geen inheemse kerk of geloofsgroep nie. Bid vir godsdiensvryheid in Mauritanië. Bid ook vir die wat soekende is en die handjievol Christene dat Here hulle guns sal gee, sal bewaar en die evangelie onder hulle sal posvat en groei. 5 Mauritaniërs in ander lande bied 'n geleentheid om die evangelie aan hulle te bring; handelaars en herders is versprei oor die omliggende nasies in Wes Afrika, insluitend Mali, Senegal, Gambia, Guinea, Guinea-Bissau en die Ivoorkus. Bid dat hulle geevangeliseer sal word sodat hulle die evangelie kan terugneem huistoe. Bid dat die Here die getal Hassaniya spreekende gelowiges wat versprei is deur Wes Afrika sal laat toeneem en ook sal toerus om getuies te wees.
[bookmark: zim1][bookmark: Kameel][bookmark: _Dr_Drik_Viljoen][bookmark: zim2]Na inhoud
[bookmark: _Toc237256714][bookmark: _Toc237258212][bookmark: _Toc236037452][bookmark: _Toc237258213]Sondag Onder die Kameelboom 
Al ooit gewonder wat Bybel-Media alles doen? Sondag is ds Hans Steyn, hoof van bemarking en fondswerwing van Bybel-Media, die gas in die Kameelboom-ateljee. Clem gaan hom bietjie uitvra oor die breë bedieningsveld van hierdie organisasie. Onder die Kameelboom is ’n radio-inisiatief van die NGKN en saai Sondae om 12:00 op Kanaal 7 uit. (Luister ook op die www daarna by www.k7.com.na!) 
Na inhoud 
[bookmark: _Toc237256717][bookmark: _Toc237258215][bookmark: _Toc236037453][bookmark: _Toc237258216]Giggel
 Dominee is besig om kleuter- sondagskoolklas te onderrig. Hy is besig met die 10 gebooie, spesifiek met: "Jy mag nie steel nie". Hy vra vir klas: "Wat vertel die koekblik op die spensrak vir julle?"  Seuntjie steek sy handjie op en sê: "Laat die kindertjies na my toe kom en verhinder hulle nie!”
Na inhoud
[bookmark: _Toc237256720][bookmark: _Toc237258218]Met Feldstraat-liefde
[bookmark: _Toc237256721][bookmark: _Toc237258219]Die Feldmuis
Kuier ook op ons webblad 

	Windhoek-Wes beroep

	· Schalk Pienaar laat weet dat Windhoek-Wes komende naweek ’n beroep uitbring om die vakature te vul wat met Hennie Burden se vertrek gelaat is.

	Aktiewe veroudering – groot uitdaging

	Twee kenners op die gebied van aktiewe veroudering kom vir ons in Namibië kuier.  Hulle is Syd Eckley en Elsona Malan. Hulle is op 16 Augustus in Windhoek (skakel met Schalk van der Merwe by 081 262 4368), die 18de op Swakop (skakel met Manus Olivier by 081 129 0598) en die 20ste op Otjiwarongo (skakel met Hector Jooste by 085 555 7822).




Die Feldmuis sê…			4
image3.jpeg




